
ᐃᕐᖐᓐᓇᖅ ᓴᖅᑭᖅᑕᐅᔭᕆᐊᓕᒃ 

ᑐᓴᒐᑦᓴᓐᖑᖅᑎᑕᐅᔪᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓴᖅᑮᔪᑦ ᓂᕆᐅᒃᑖᒃᓴᓂᒃ ᓴᓂᕐᕚᕆᕕᖕᒥᒃ 

(ᐃᖃᓗᐃᑦ, ᓄᓇᕗᑦ, ᐆᑦᑑᕝᕙ 5, 2016) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (ᕿᑭᖅᑕᓂ) ᑲᑎᒪᔨᖏᑦ 

ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᕐᒥᓂ ᐅᓪᓗᒥ ᑲᔪᓯᑎᑦᓯᖅᑲᐅᔪᑦ ᓂᖏᖅᑖᓄᑦ ᐊᑐᐊᒐᕐᓂᒃ ᐊᒻᒪᓗ ᓂᖏᖅᑖᓄᑦ 

ᒪᓕᒐᕋᓛᓂᒃ ᐊᑦᑕᓇᐃᕐᓯᒪᒍᑎᒃᓴᖏᓐᓂᒃ ᑮᓇᐅᔭᓂᒃ ᒫᓐᓇ ᐊᒻᒪᓗ ᓯᕗᓂᑦᑎᓐᓄᑦ ᑭᖑᕚᖏᓐᓄᑦ ᐃᓄᐃᑦ.  

ᕿᑭᖅᑕᓂᒃᑯᑦ ᑲᑎᒪᔨᖏᑦ ᑲᔪᓯᑎᑦᓯᖅᑲᐅᔪᑦ ᓯᕗᓪᓕᐹᒧᑦ ᐱᓇᓱᐊᒐᑦᓴᒥᒃ ᓂᖏᖅᑖᓄᑦ ᐊᑐᐊᒐᕐᓄᑦ ᐅᓪᓗᒥ 

ᑕᑯᔾᔪᑕᐅᖃᑦᑕᑐᒃᓴᒥᒃ ᓂᖏᖅᑕᕐᕕᐅᔪᓂᒃ ᓲᕐᓗ ᓂᖏᕈᑏᑦ ᓄᓘᔮᓐᓂ ᐱᓕᕆᐊᒥᒃ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᒃᑖᕈᑎᒃᓴᖏᓐᓄᑦ ᐊᖏᕈᑎᓂᒃ, ᐅᑎᕐᕕᐅᔾᔪᑏᑦ ᓂᖏᕈᑕᐅᔪᑦ ᕿᑭᖅᑕᓂᒃᑯᑦ 

ᓇᖕᒥᓂᖁᑎᒋᔭᖏᓐᓂᒃ ᑲᑐᔾᔨᖃᑎᒌᓂᒃ ᓲᕐᓗ ᕿᑭᖅᑖᓗᒃ ᑯᐊᐳᕇᓴᓐ ᐊᒻᒪᓗ ᓄᓇᓯ; ᐃᓚᖏᑦ ᑮᓇᐅᔭᓕᐊᑦ 

ᐃᓄᐃᑦ ᓄᓇᖁᑎᖏᓐᓂᒃ ᐊᑐᖅᑐᐊᕈᑎᓂᒃ ᐊᒻᒪᓗ ᐊᓯᖏᓐᓂᒃ ᑮᓇᐅᔭᖅᑖᕈᑎᒃᓴᓂᒃ ᓇᓗᓇᐃᕐᓯᒪᔭᖏᓐᓂᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑐᕌᖓᔪᓂᒃ ᓂᖏᖅᑖᒃᓴᓂᒃ ᓴᓂᕐᕚᕆᕕᖕᒥᒃ. ᕿᑭᖅᑕᓂᒃᑯᑦ 

ᐊᐅᓚᑦᓯᒍᓐᓇᓂᐊᖅᑐᑦ ᐱᓕᕆᐊᒃᓴᓂᒃ ᑖᒃᑯᓇᓐᖔᖅᑐᓂᒃ ᐅᑎᕐᕕᐅᒍᑎᒥᓂᒃ ᑮᓇᐅᔭᓕᐅᕋᓱᐊᕈᑎᓂᒃ 

ᐅᖃᐅᓯᐅᔪᓂᒃ ᑮᓇᐅᔭᓂᒃ. 

“ᐅᓪᓗᒥᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᖕᒪᕆᐅᔪᒥᒃ ᐋᖅᑭᓯᖅᑲᐅᔪᑦ ᐃᓄᖕᓄᑦ ᕿᑭᖅᑕᓂ ᓄᓇᖓᓂ. 

ᓴᖅᑭᖅᑕᐅᔪᖅ ᓂᖏᖅᑖᒃᓴᓂᒃ ᓴᓂᕐᕚᕆᕕᒃ ᐅᓪᓗᒥ ᐊᑦᑕᓇᐃᕐᓯᒪᒍᑕᐅᓂᐊᖅᑐᖅ ᑮᓇᐅᔭᓂᒃ ᓯᕗᓂᑦᑎᓐᓂ 

ᑭᖑᕚᕆᓂᐊᖅᑕᖏᓐᓄᑦ ᐃᓄᐃᑦ. ᖁᕕᐊᓱᐊᓇᖅᑐᒻᒪᕆᐅᔪᖅ ᐅᓪᓗᒥ ᕿᑭᖅᑕᓂᒃᑯᓐᓄᑦ” ᐅᖃᖅᑲᐅᔪᖅ 

ᕿᑭᖅᑕᓂᒃᑯᑦ ᐊᖓᔪᖅᑳᖓ ᐲᔭᐃ ᐊᕿᐊᕈᖅ. 

ᐊᐃᑉᐸᖓᓂ ᐱᓇᓱᐊᒐᑦᓴᐅᓂᐊᖅᑐᖅ ᓂᖏᕈᑎᓄᑦ ᐊᑐᐊᒐᕐᓄᑦ ᐋᖅᑭᖅᓱᐃᓂᖅ ᑮᓇᐅᔭᓕᐅᕋᓱᐊᕈᑎᒃᓴᓄᑦ 

ᐊᑐᐊᒐᕐᓂᒃ ᐊᒻᒪᓗ ᐊᐅᓚᔾᔪᑎᒃᓴᓄᑦ ᐊᑐᐊᒐᕐᓂᖅ ᐊᑐᐊᒐᑦᓴᓂᒃ ᖃᓄᖅ ᐅᑎᖅᑐᑦ ᑮᓇᐅᔭᓕᐅᕈᑎᓂᒃ 

ᐊᑐᖅᑕᐅᖃᑦᑕᑐᒃᓴᐅᒻᒪᖔᑕ ᐱᓕᕆᐊᒃᓴᓄᑦ ᐅᕝᕙᓘᓐᓃᑦ ᐱᓇᓱᐊᒐᑦᓴᓄᑦ. 

“ᑐᓴᕐᕕᒋᔪᒪᓂᐊᖅᑕᕗᑦ ᐃᓄᐃᑦ ᑭᓱᓂᒃ ᑕᑯᔪᒪᓂᐊᕐᒪᖔᑕ ᐊᐅᓚᑦᓯᔾᔪᑕᐅᓂᐊᖅᑐᓂᒃ ᐱᓕᕆᐊᒃᓴᓄᑦ 

ᐅᕝᕙᓘᓐᓃᑦ ᐱᓕᕆᐊᓄᑦ ᐃᓄᐃᑦ ᑮᓇᐅᔭᖁᑎᖏᓐᓂᒃ” ᐅᖃᒃᑲᓂᖅᑲᐅᔪᖅ ᐊᕿᐊᕈᖅ. 

ᑲᖐᒋᔭᐅᔪᑦ ᐊᐅᓚᔾᔪᑎᒃᓴᓄᑦ ᐊᑐᐊᒐᖅ ᓴᖅᑭᖅᑕᐅᓂᐊᕐᓂᖏᓐᓂᒃ ᑲᑎᒪᔨᓄᑦ ᐃᓱᒪᒃᓴᕐᓯᐅᕈᑎᒃᓴᐅᓗᑎᒃ 

ᐅᐱᕐᖔᒥ ᑲᑎᒪᔩᑦ ᑲᑎᒪᓂᖓᓂ. 

ᕿᑭᖅᑕᓂᒃᑯᑦ ᓂᖏᕈᑎᓄᑦ ᐊᑐᐊᒐᖏᑦ ᑕᑯᒋᐊᕋᑦᓴᑦ ᐅᕙᓂ www.qia.ca ᕿᑭᖅᑕᓂᒃᑯᑦ ᓂᖏᕈᑎᓄᑦ 

ᒪᓕᒐᕋᓛᖏᑦ ᐊᑐᐃᓐᓇᕈᖅᑕᐅᔪᒫᕐᓂᐊᖅᑐᑦ ᓄᓇᕗᒻᒥ ᑎᑎᕋᖅᑕᐅᕕᖓᑕ ᐊᓪᓚᑉᕕᖓᒎᓚᐅᖅᑎᓪᓗᒋᑦ. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᔪᐊᓇ ᐊᕙ 

ᑐᑭᒧᐊᒃᑎᑦᑎᔨᐅᓚᐅᐱᓪᓚᑦᑐᖅ ᑐᓴᐅᒪᔾᔪᑎᓕᕆᔨᒃᑯᓐᓂ 

jawa@qia.ca 1.800.667.2742 

http://www.qia.ca/
mailto:jawa@qia.ca



